
Әдістемелік кеңес отырысының 

№1 хаттамасы 

Күні: 26.09.2024 жыл 

Қатысқандар: меңгеруші, әдіскер, тәрбиешілер, педагогтер 

 

Күн тәртібі: 

1. Педагогикалық үдерісті жаңа оқу жылына дайындау, педагогтердің құжаттарды 

талапқа сай толтырулары, бала құқытарын сақатау, жаңа оқу жылына дайындық. 

2. Перспективалық жоспар, циклограмма, мониторинг, Үлгілік оқу бағдарламасы 

мазмұнын игеру бойынша бастапқы мониторинг. 

3. Мектепке дейінгі білім беру сапасын арттыру үшін отбасы мен МДҰ-ның тығыз 

ынтымақтастығы 

 

Отырыс барысы:  

Бірінші сұрақ бойынша. Педагогикалық үдерісті жаңа оқу жылына дайындау, 

педагогтердің құжаттарды талапқа сай толтырулары, жаңа оқу жылына дайындық: 

Сөйледі: әдіскер Досмагамбетова Л.Р. 2024-2025 оқу жылына арналған 

әдістемелік нұсқау хатпен танысу және өзгерістерді қарастыру бойынша биылғы оқу 

жылында тәрбиешілердің, педагогтердің құжаттарды талапқа сай толтырулары, жаңа 

оқу жылына дайындығы маңызды. МДҰ-да тәрбиелеу-білім беру процесін 

ұйымдастыру үшін алдымен тәрбиеленушілер үшін қауіпсіз және жайлы ортаның 

құрылуына ерекше назар аудару қажет.  

Мектепке дейiнгi ұйымдар қызметiнiң үлгілік қағидаларына сәйкес МДҰ-ның 

негізгі міндеттері: 

 - мектеп жасына дейінгі тәрбиеленушілердің өмірін және денсаулығын қорғау; 

 - тәрбиеленушілердің, оның ішінде ерекше білім беру қажеттіліктері және жеке 

мүмкіндіктері бар тәрбиеленушілердің дене, зияткерлік және жеке тұлғалық дамуын 

қамтамасыз ететін оңтайлы жағдайлар жасау.  

 «Білім туралы» ҚР Заңы шеңберінде МДҰ басшысы ұйымды тікелей басқаруды 

жүзеге асырады, оқыту мен тәрбиелеудің, еңбек пен демалыстың салауатты және 

қауіпсіз жағдайларын жасауға, кадрларды іріктеуге, орналастыруға және 

қызметкерлердің нормативтік құқықтық актілерге сәйкес лауазымдық міндеттерін 

орындауын бақылауға жауапты болады . 

 Балалардың құқықтарын бұзу жағдайларының жиілеуіне байланысты 

балалардың күні бойы қауіпсіз болуының алдын алу және ескерту үшін тәрбие-білім 

беру үдерісіне тиісті бақылауды қамтамасыз ету, алдын алу іс-шараларын уақтылы 

жоспарлау және баланың өмірі мен денсаулығына қауіп төндіретін жағдайларды жою 

жөнінде тиісті шаралар қабылдау ұсынылады. 

 Педагогтер балаларда барлық режимдік сәттерде қауіпсіз мінез-құлық 

дағдыларын қалыптастыруға ерекше назар аударуы керек. 

Маңызды сапалы өзара іс-қимыл – бұл педагогтің әр баламен жеке қарым-

қатынасы, баланың іс-әрекетіне және оның пікіріне шынайы қызығушылық, тыңдау, 

қолдау көрсету, жылы көзқарас таныту, топта эмоционалды жайлылық орнату, 

мүдделер мен қажеттіліктерді құрметтеу, жетістіктерге қуану, балалардың 

бастамаларын қолдау болып табылады. 

Үлгілік бағдарламаның нұсқаулығын пайдалану ұсынылады.  

 

Екінші сұрақ бойынша: Тәрбиелеу-білім беру процесі 

перспективалық жоспарға, циклограммаға сәйкес жүзеге асады. 

Үлгілік бағдарламаның мазмұнын меңгерту бойынша мониторинг жүргізіледі. 



Тәрбиелеу-білім беру процесін ұйымдастыру үшін педагог ұйымдастырылған іс-

әрекеттің Перспективалық жоспарын әзірлейді, апта сайын тәрбиелеу-білім беру 

процесінің Циклограммасын Мектепке дейінгі тәрбие және оқыту ұйымдарының 

педагогтері жүргізу үшін міндетті құжаттар тізбесі сәйкес құрады.  

Перспективалық жоспарды Үлгілік жоспарлар мен Үлгілік бағдарламаға сәйкес 

жас тобында жұмыс істейтін педагогтермен, тәрбиешілермен бірлесіп, жасайды. 

Перспективалық жоспарда оқу жылына арналған міндеттер бөлінеді, олар балалардың 

бағдарламаны игеруіне байланысты қайталануы, толықтырылуы, түзетілуі және 

өзгертілуі мүмкін. 

Циклограмма әр аптаға құрылады, ол балаларды қабылдаудан бастап, түрлі 

балалар әрекеттерін, серуенді өткізуді, күндізгі ұйқыны ұйымдастыруды, балалардың 

үйге қайтуына дейін барлық режимдік сәттердің орындалуын қамтамасыз етеді. 

Циклограмманың құрылымы МДҰ-ның күн тәртібіне сәйкес құрылады. 

Циклограмманы жоспарлауға қойылатын талаптар: 

 - аптаның әрбір күніне Перспективалық жоспардағы ұйымдастырылған іс-

әрекеттердің міндеттеріне сәйкес балалармен өткізілетін әрекет түрлерін анықтау; 

 - әрбір әрекет түрлерін өткізуде бағдарлама мазмұнын жүйелілік пен сабақтастық 

қағидасын сақтау; 

 - балаларды тәрбиелеу мен оқытуда инновациялық технологияларды, әдістер мен 

тәсілдерді қолдану; 

 - балалар әрекетін ұйымдастыру үшін жайлы дамытушы заттық- кеңістіктік орта құру. 

Ұйымдастырылған іс-әрекет – Үлгілік бағдарламаның мазмұнын, оның ішінде 

мектепке дейінгі ұйымның жұмыс бағытын ескере отырып, 

балаларды қазақ халқының ұлттық құндылықтарына, отбасылық құндылықтарға, 

патриоттық сезімге, Отанға деген сүйіспеншілікке, мәдени-әлеуметтік нормаларға 

баулу, қауіпсіз мінез-құлық қағидаларын қалыптастыру бойынша міндеттерді іске 

асыру үшін күні бойы педагогтің ойын түріндегі түрлі балалар әрекеті арқылы 

ұйымдастыратын кіріктірілген әрекеті. 

Циклограмманың «Ұйымдастырылған іс-әрекет» бөлімін құрастыруда алдымен 

тақырыбы жазылады, егер болған жағдайда, ал тақырып болмаған кезде ойын немесе 

әрекет түрлері жазылады. Содан кейін Перспективалық жоспарда айқындалған 

міндеттерді іске асыру үшін әр күнге кіріктірілген ұйымдастырылған іс-әрекеттің 

міндеттері айқындалады. 

Ұйымдастырылған іс-әрекеттерді барлық топпен де, шағын топтармен де 

қызығушылық орталықтарында ұйымдастыруға болады.  

Ұйымдастырылған іс-әрекетті өткізу кезінде педагог түсіндіруге уақытты көп 

бөлмей, оның орнына көрсетуге, балалардың әрекеттерді орындауына мән беруі қажет. 

Педагог әрекетінің алгоритмі: 

 балаларға айтып беру; 

 балаларға көрсету; 

 балалармен бірге орындау. 

Ұйымдастырылған іс-әрекет тек топ бөлмесінде ғана емес, сондай-ақ жатын, 

қабылдау бөлмелерінде, арнайы кабинеттерде дәліздерде, ойын алаңдарында 

және т.б. балаларға қауіпсіз, жайлы жағдайларда өткізу ұсынылады.  

Ұйымдастырылған іс-әрекеттердің, сондай-ақ режимдік сәттердің жүргізілуіне 

меңгеруші және әдіскер Әдістемелік нұсқау хаттың 1, 2, 3 қосымшасында берілген 

Бақылау парақтарына сәйкес бақылау жасайды.  

3-қосымшаның 16-бағанында педагогпен өткізілетін жұмыс түрін көрсетуге 

болады. 17-бағанда педагогтермен өткізілетін жұмыс бөлімінде барлық топтарда 

өткізілген бақылау нәтижелеріне сүйене отырып, жалпы МДҰ бойынша 



ұйымдастырылатын жұмыс түрін, алдағы уақытқа немесе келесі жылға жоспарлау 

ұсынылады. Бұл әдістемелік қолдауды жүйелі түрде жүргізуге мүмкіндік береді.  

Мониторинг түрлі жас топтарының Үлгілік бағдарламада айқындалған күтілетін 

нәтижелерге педагогтің қол жеткізу деңгейлерін және педагогтің баламен жеке жұмыс 

жүргізуде алдағы әрекетін анықтауға мүмкіндік береді.  

Балалардың дамуына мониторинг жүргізуде педагог: 

 - Стандарт талаптарын; 

- Үлгілік бағдарламасының мазмұнын; 

- Бақылау парақтары мен Баланың жеке даму картасын толтыру тәртіптерін; 

- мектепке дейінгі педагогика мен психология әдістерін ескеру; 

- мониторинг өткізу әдістерін 

- мектепке дейінгі тәрбие мен оқыту мазмұнын меңгеру деңгейін есептеу 

әдістерін; 

- ақпараттық-коммуникациялық технологияларды меңгеру қажет. 

Мониторингтің критерийлері балалардың жасына сәйкес олардың физикалық 

дамуын, коммуникативтік, танымдық, зияткерлік, шығармашылық дағдыларын, 

зерттеушілік қабілеттерін дамыту, әлеуметтік-эмоционалдық дағдыларының 

қалыптасу деңгейін көрсетеді: 

1) дене шынықтыру  

2) жүзу (жүзу бассейні болған кезде); 

3) сөйлеуді дамыту; 

4) көркем әдебиет; 

5) сауат ашу негіздері; 

6) қазақ тілі; 

7) сенсорика; 

8) математика негіздері; 

9) құрастыру; 

10) қоршаған ортамен таныстыру; 

11) сурет салу; 

12) мүсіндеу; 

13) жапсыру; 

14) музыка. 

Мониторинг нәтижелерін алу әдістері: 

- балаларды ұйымдастырылған іс-әрекеттер мен ойындар кезінде бақылау; 

- әңгімелесу; 

- балалардың салған суреттерін, қолдан жасаған бұйымдарын талдау және 

басқалар арқылы. 

Жетекші әдіс – бақылау, педагог баланың дамуын табиғи жағдайда, күнделікті 

өмірде қадағалайды.  

Мониторинг жылына 3 рет: 

- бастапқы – қыркүйекте; 

- аралық – қаңтарда; 

- қорытынды – мамырда жүргізіледі. 

Мониторинг жүргізу ерте жас тобында аралық, ал қалған топтарда бастапқы 

бақылаудан басталады. Ерте жас тобы Үлгілік оқу бағдарламасының мазмұнын алғаш 

рет игеріп отырғандықтан, оларда бастапқы бақылау жүргізілмейді. 

Басқа топтар үшін бастапқы бақылау алдыңғы жастың Бақылау парақтарымен 

жүргізіледі. Ал аралық және қорытынды бақылау жүргізу үшін сол жасқа сәйкес 

бақылау парақтары қолданылады.  



МДҰ өзінің вариативтік бағдарламасын іске асыру барысында таңдаған бағытқа 

сәйкес келетін мазмұн бойынша Үлгілік бағдарламаның мазмұны бойынша 

балалардың дағдыларының даму деңгейін анықтау мақсатында өткізілетін мониторинг 

сияқты вариативтік бағдарламаның күтілетін нәтижелері бойынша мониторинг 

жүргізіледі.  

Ол үшін мониторинг жүргізілетін күтілетін нәтижелерге сәйкес вариативтік 

мазмұнның жоғары, орташа, төмен деңгейлері бойынша критерийлері мен 

индикаторлары бар бақылау парағы әзірленеді. 

Мониторинг нәтижелері бойынша топ тәрбиешісі, мектептің мектепалды 

сыныбының педагогі жас тобында жұмыс істейтін басқа педагогтермен бірлесіп, оқу 

жылына баланың Жеке даму картасын толтырады. Жеке картада дамыту және/немесе 

түзету шаралары жазылады. Түзету шаралары критерийлер бойынша орташа және 

төмен деңгей көрсеткен балалармен жүргізіледі. 

 Бастапқы мониторинг нәтижелері бойынша шаралар қазан-желтоқсан, аралық 

мониторинг нәтижелері бойынша шаралар ақпан-сәуір, қорытынды мониторинг 

нәтижелері бойынша шаралар маусым-шілде айларында жүргізіледі. 

Қорытындыға Үлгілік бағдарламада белгіленген күтілетін нәтижелерге сәйкес 

баланың даму деңгейі көрсетіледі.  

Үшінші сұрақ бойынша. Балабақшалар жанында «Әжелер мектебін», «Аналар 

мектебін», «Әкелер мектебін» ұйымдастыру. Мектепке дейінгі білім беру сапасын 

арттыру үшін отбасы мен МДҰ-ның тығыз ынтымақтастығы қажет.  

Ата-аналарды педагогикалық процеске тарту үшін: 

балаларды дамыту мен тәрбиелеуде отбасының және МДҰ-ның күш-жігерін 

біріктіру, әр тәрбиеленушінің отбасымен серіктестік қарым-қатынас орнату; 

ата-аналарды, тәрбиеленушілер мен педагогтерді өзара түсіністік, ортақ 

мүдделер, қарым-қатынасқа оң көңіл-күй және қайырымды өзара қолдау 

атмосферасын құру; 

ата-аналармен және балалардың заңды өкілдерімен сындарлы ынтымақтастық 

орнату үшін педагогтерды даярлау қажет. 

Бұл бағыттарды іске асыруда балабақшалар жанында «Әжелер мектебін» «Аналар 

мектебін», «Әкелер мектебін» ұйымдастырудың маңызы зор. Бұл шағын 

қауымдастықтың міндеті - ата-аналар мен балалардың арасында қарым-қатынас 

мәдениетін дамыту, өзара түсіністік, екіжақты сыйластық, сыпайылық сақтау, 

мейірімділік таныту, үлгі болу ұрпақтар сабақтастығын тәрбие жүйесіне енгізудің 

тиімді жолдарын қарастыру.  

Сондай-ақ, Институттың сайтында Педагогтер үшін тәрбиелеу-білім беру 

процесін ұйымдастыру, даму ортасын жарақтандыру, ұйымдастырылған іс-шараларды, 

режимдік сәттерді, бағыттар бойынша МДҰ жұмысын жүргізу, «Әжелер мектебі», 

«Аналар мектебі», «Әкелер мектебі» жұмыстарын ұйымдастыру бойынша негізгі 

құжаттар; іс-шаралар мен ертеңгіліктер орналастырылған, отбасындағы балаларды 

тәрбиелеу және дамыту бойынша ата-аналарға арналған логопедтердің, 

психологтардың және мамандардың кеңестері; ойындар, сондай-ақ мектепалды 

даярлық бойынша ұсынымтар орналастырылған «Виртуалды әдістемелік кабинет» 

ашылды. 

 

Шешім:  

1. Перспективалық жоспар, циклограмма, мониторинг 2024-2025 оқу жылындағы 

әдістемелік нұсқаулық хат талаптарына сай толтырылсын. 

2. Әр педагог өз білімін көтеру тақырыбы аясында жан-жақты жұмыстарды жүргізуді 

жандандырсын. 



3. Мектепке дейінгі білім беру сапасын арттыру үшін отбасы мен МДҰ арасында тығыз 

байланыс орнатылсын. 

 

 

 

Әдістемелік кеңес төрайымы: Досмагамбетова Л.Р. 

 

 

Хатшы Әбілдабек Н.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Әдістемелік кеңес отырысының 

№2 хаттамасы 

Күні: 12.11.2024 жыл 

Қатысқандар: меңгеруші, әдіскер, тәрбиешілер, педагогтер 

 

Күн тәртібі 

1.Заттық- кеңістік дамытушы ортаның мазмұны  

2. Бастапқы мониторинг жүргізудің қорытындысы. 

 



Отырыс барысы:  

Бірінші сұрақ бойынша. «Заттық кеңістік дамытушы ортаның мазмұны» бақылау 

қорытындысы туралы сөйледі: Әдіскер Досмагамбетова Л.Р.  

Заттық-кеңістіктік дамытушы орта – бұл баланың психикалық әл-ауқатының 

қауіпсіздігіне, оны дамыту мақсаттарына сәйкес кеңістікті ұйымдастыру және баланың 

өз бетінше үйрену қабілетін дамытуға оң ықпал ететін жабдықтар мен басқа да 

жарақтарды пайдалану.  

Мектепке дейінгі білім беру ұйымдарында тәрбиелеу-білім беру процесін 

ұйымдастыру үшін дамытушы заттық-кеңістіктік ортаны ұйымдастыру ұсынылады .  

Дамытушы заттық-кеңістіктік ортаны - балалардың заттар мен ойыншықтарға 

еркін қолжетімділікті және күні бойы немен айналысатынын өз бетінше таңдауын, өз 

идеяларын іске асыру мүмкіндігін қамтамасыз ететін, олардың бастамасын қолдау 

үшін жоспарланған әртүрлі материалдары бар орта.  

Дамытушы ортаны құруға ұсынымдар: 

- Үлгілік бағдарламаны және білім беру бағдарламаларын іске асыруды 

қамтамасыз етуі; 

- балалардың жастарына сәйкес болуы; 

- барлық топтық бөлменің үй-жайлары, кабинеттер, ойындар мен ойыншықтар, 

материалдар, құралдардың тәрбиеленушілер, оның ішінде ерекше білім беру 

қажеттіліктері бар балалар үшін қолжетімді болуы; 

- балалардың демалуына немесе оңаша ойнауына, қолайлы эмоционалды жай-

күйін дамытуға арналған орынды жабдықтау; 

- ересек пен баланың бірге әрекет етуі үшін қанық, мазмұнды болуы; 

- әртүрлілік  

- балалар әрекеті түрлерінің вариативтілігі;  

- көпфункционалдылығы  

- өзгермелі болуы. 

Топтық бөлмелерде мынадай қызығушылықты орталықтарын құруға болады: 

- ұлттық құндылықтар; 

- сюжетті-рөлдік ойындар; 

- театрландырылған ойындар; 

- демалыс орны; 

- кітап бұрышы; 

- құрастыру және робототехника; 

- табиғат және ғылым;  

- шығармашылық;  

- мамандықтар әлемі. 

Мектеп жасына дейінгі балаларды қазақ халқының тұрмыстық заттарымен және 

салт-дәстүрлерімен таныстыру үшін ұлттық құндылықтар кабинетін немесе орталығын 

ашу және: 

- қазақ халқының тұрмыстық заттарымен, музыкалық аспаптарымен, әшекей 

бұйымдарымен, ұлттық киімдерімен және басқалармен жабдықтау; 

- қазақ халқының ұлттық ойындарын ойнауға орындарды жабдықтау; 

- кілем тоқитын, құмыра, ыдыс-аяқ жасайтын құралдармен жабдықтау; 

- қыздардың шашын өретін, қамшы өретін бұрыштар жасау; 

- балаларға арналған түрлі шараларды өткізу үшін құралдармен жабдықтау, 

«Әжелер мектебі», «Әкелер мектебі» «Жас аналар мектебі» жұмыстарын ұйымдастыру 

үшін жағдай жасау ұсынылады. 

  



Екінші сұрақ бойынша тыңдалды: Бастапқы мониторинг жүргізудің 

қорытындысы. 

Сөйледі: Әдіскер Досмагамбетова Л.Р. Мектепке дейінгі тәрбие мен оқыту 

мазмұнын меңгеру бойынша мониторинг жүргізу. Әдіскер Досмагамбетова 

Л.Р. Мектепке дейінгі білім беруде сапалы қызметті қамтамасыз етуде мектепке дейінгі 

жастағы балалардың біліктері мен дағдыларын дамытудың маңызы зор. Индикаторлар 

– білім беру салалары бойынша баланың жасына сәйкес күтілетін нәтижелерге жету 

көрсеткіштері. Күтілетін нәтижелер баланың әр жас топтарына сәйкес Мектепке 

дейінгі тәрбие мен оқытудың үлгілік оқу бағдарламасында айқындалған. Баланың 

күтілетін нәтижелерге жетуі педагогтың баланың дамуын үнемі бақылауы яғни 

диагностика арқылы іске асырылады. Мониторинг баланың біліктері мен 

дағдыларының даму динамикасын оның түзетуді қажет ететін ерекшеліктерін ашуға, 

өзара әрекет ету тәсілдерін өзгертуге, педагог тарапынан қамқорлық пен көңіл бөлуді 

ықпал ететін арнайы ұйымдастырылған, жүйелі бақылау ретінде қарастырылады. 

Мониторинг баланың түрлі кезеңдегі біліктері мен дағдыларының даму динамикасын 

анықтауға, педагогтың алдағы іс-әрекетін жоспарлауға, мектеп жасына дейінгі 

баланың жеке дамуына қажетті жұмыстарды жүргізуге мүмкіндік береді.  

 

Шешім:  

1. Бастапқы мониторинг жүргізудің қорытындысы анықталсын 

2. Заттық-кеңістіктік дамытушы ортаға қойылатын талаптар орындалсын 

 

 

 

Әдістемелік кеңес төрайымы: Досмагамбетова Л.Р. 

 

 

Хатшы Әбілдабек Н.  

 

 

 

 

 

 

 

 

 

 

 

 

 

 

 

 

 

 

 

 

 

 



Әдістемелік кеңес отырысының 

№3 хаттамасы 

Күні:12.02.2025 жыл  

Қатысқандар: меңгеруші, әдіскер, тәрбиешілер, педагогтер 

 

Күн тәртібі 

1. Тәрбие жұмысын жоспарлау 

2. Дамытушы ойындардың ролі. Педагогтердің шығармашылық тақырыптары 

бойынша жұмыстарды зерделеу 

3.«Аралық мониторинг жүргізудің қорытындысы» талдау  

4.Ағымдағы мәселелер. 

 

Бірінші сұрақ бойынша сөйледі: Әдіскер Досмагамбетова Л.Р. Тәрбие жұмысын 

жоспарлау педагог қызметінің жалпы жүйесіндегі маңызды буын болып саналады. 

Ойластырып жоспарлау оны дұрыс ұйымдастыруды қамтамасыз етеді. Жұмыс 

перспективалармен белгілейді, тәрбие жұмысынын белгілі бір жүйесін жүзеге асыруға 

кемектеседі. Форма үшін ғана емес, жақсы жасалған жоспар педагогтың күнбе-күнгі 

тәрбие жұмысына көмектеседі. Педагог жоспар жасағанда балалармен тәрбие 

жұмысының негізгі міндеттерін мазмұнын, формалары мен әдістерін іріктеп алу үшін 

болып табылатын документтерді пайдаланады. Соңғы шыққан қаулы, бұйрықтар, оқу 

программасы, тәрбиеленушілерді тәрбиелеудің үлгі мазмұны, “нысанына” жатады. 

Педагог жоспар жасағанда еліміз үстіміздегі жылы атап өтетін маңызды оқиғаларды 

ескереді. 

Тәрбиеші өз жұмысын жоспарлағанда бақшаның жұмыс жоспарын басшылыққа 

алады. Бүкіл балабақшаның істері мен жоспарлары тәрбиешінің жұмысының бір бөлігі 

болып табылады. 

Бақшаның міндеті әр балаға жан-жақты дамуына қамқорлық жасау болып 

табылады. Оны орындау педагогтан жан-жақты күрделі жұмыс жүргізуді талап етеді. 

Тәрбие жұмысындағы аса күрделі әр жақтылықты тәрізді белгілі бір схемаға қалай 

сыйғызуға болады. Бұл педагог үшін онай шаруа емес. 

Жоспар жасау дегеніміз -тәрбие жұмысының бүкіл барысын, оны ұйымдастыру 

үшін жалпылай және ұсақ -түйініне дейін ойластыру және қағаз бетіне түсіру, оның 

нәтижелерін алдан ала көре білу. Негізгі міндетті орындаған педагог енді келесі бір 

негізгі міндетті-балалардың бойында кластастарын жақын білуге деген ынта тудырып, 

оларды өзара табыстыру арқылы класта жолдастық қарым-қатынас жасау міндетін алға 

қояды. Ал бақшаның негізгі жұмыстары ол күн тәртібі және циклограммаға 

негізделеді. Тәрбиешілерге күн тәртібі бойынша жұмыс жасау керек екендігін қадап 

айтты.  

 

Екінші сұрақ бойынша: Сөйледі: Педагог-психолог Жакенова Н.Т. Мектепке 

дейінгі кезең- адам миында ең көп синоптикалық байланыс орнататын мерзім. Бұл 

кезеңде берілетін білім адам миында тасқа басқан таңбадай болып қалады және білім 

кейін де өзгеріске ұшырамайды. Жасалған зерттеулер бойынша, ақыл-ойдың табиғи 

жетілу мүмкіндігі басқа да ақпараттар арқылы 41 пайызға жетіліп, дамитыны 

көрсетілген. 

 0-6 жас аралығында ақыл-ой ұстап, сезу арқылы дамиды. Яғни, 0-6 жастағы 

балаларға білім беру, ұстап көрумен, кинетикалық үйрену әдістерімен берілуі керек. 

Қиып-жабыстыру секілді тәсілдер пайдалы болса да, ол аздық етеді. 

 Мектепке дейінгі кезеңде балаларға дамыту ойынды ұсынудағы мақсат-

қарапайым өмірге қажетті қабілеттерді бойға сіңіруге бағыттау. Ойындар балалардың 



жас ерекшелігіне сай қол-көз аралығындағы координация, психомоторикалық, 

әлеуметтік қабілеттерін жан-жақты жетілдіретіндігіне қарай іріктелді. 

Ойындар мазмұны тапсырмаларды жасап көру-қателесу арқылы меселені 

шешудің әдіс-тәсілдерін жетілдіріп, өмірлік дағдыларды меңгеруге үлкен үлес қосады. 

Әсіресе, топ ішіндегі балалар өзін басқалармен салыстыру арқылы өз қабілетіндегі 

кемшілік тұстарын байқайды. Бұл ойындар білім берудегі негізгі мақсаттың бірі-

рухани дүниені тәрбиелеуге үлкен септігін тигізеді. 

Дамытушы ойын – бұл бала үшін ой иелігінен өткен құбылыс, оған бала өз 

еркімен ойынға қатысып, жаңа тәжірибе алмасып, одан алған білімі оның жеке 

байлығы болады, сондықтан оны басқа жағдайларда қолдана алады. Алған тәжірибесі 

балаға өз ойында қолдануға мүмкіншілік беріп, оның шығармашылық ұсынысының 

дамуы. 

Қиял – бұл барлық шығармашылық жұмыстың негізі. Баланың жалпы дамуы үшін 

қиялдың маңызы зор. Ерте жастан бастап балалардың ойында шығармашылық үрдіс 

көріне бастайды. Ойын бала үшін тек қана алғашқы әсер емес, сонымен қатар оның 

комбинациясы. 

Қиялдың негізі өте күрделі болып табылады және сыртқы қабылдаулар, баланың 

тәжірибесінің негізін құрайды. Бұл әр түрлі қабылдау, тапсырмаларды шешу, 

құбылыстар және тағы басқалар жатады. Оған есту және көру қабілеті де жатады. Ең 

қиыны қабылдау. Сондықтан тәрбиелеуші баланың қиялын дамыту үшін оған көмек 

беруі керек. 

Дамыту ойындарында балаға әдейі қиын жағдайларды тудырады, ол одан шығар 

жолды таба білу керек. Сол арқылы бала ойлау қабілетін артырады. 

Дамыту ойындар баланың бойындағы өзін-өзі ұстау және жинақылыққа үйретеді. 

Бұндай ойындардың шарттары бала басқалардың ойындағы қателігін көріп өзі жақсы 

ойнай бастайды. Ақырындап ол дұрыс ойнап, ұстамды болып, әдептілік нормаларын 

ұғынады. 

Қорытындылап айтқанда, дамыту ойынында баланың еске сақтау қабілетін 

арттыру, ойлау қабілетінің жұмыс істеу және т.б., сондай-ақ белгілі бір әрекеттер жасау 

қажеттілігі, салыстыру, жалпылау, көрген-білгеніне жауап беру және сөйлеу 

қабілетінің қалыптасуы. 

Баланың қалыптасуын ойын арқылы және жаттығу, тапсырмалар арқылы қалай 

анықтауға болады. 

Баланы мәселесі көп жағдайға әкелу. Оның іс-әрекеті жұмыс барысында өзіндік 

қанағаттандыруға әкелді, кейіннен ол сұрақтар тудырады, олардың өзіндік танымдық 

мағынасы болады. 

Сөйледі: Әдіскер Досмагамбетова Л.Р.. «Мұғалім өзінің білімін үздіксіз көтеріп 

отырғанда ғана мұғалім, оқуды, ізденуді тоқтатысымен оның мұғалімдігі де 

жойылады» - деп К. Д. Ушинский айтқандай. Педагог үнемі ізденісте болу керек. 8 

педагог қызмет атқарады. Оның ішінде педагог-сарапшы 1, педагог-модератор 2, 

педагог 2, санатсыз 3. Магистр 1. 

 

Үшінші сұрақ бойынша: «Аралық мониторинг жүргізудің қорытындысы» талдау 

сөйледі: Әдіскер Досмагамбетова Л.Р. Мектепке дейінгі білім беруде сапалы қызметті 

қамтамасыз етуде мектепке дейінгі жастағы балалардың біліктері мен дағдыларын 

дамытудың маңызы зор. Индикаторлар – білім беру салалары бойынша баланың 

жасына сәйкес күтілетін нәтижелерге жету көрсеткіштері. Күтілетін нәтижелер 

баланың әр жас топтарына сәйкес Мектепке дейінгі тәрбие мен оқытудың үлгілік оқу 

бағдарламасында айқындалған. Баланың күтілетін нәтижелерге жетуі педагогтың 

баланың дамуын үнемі бақылауы яғни диагностика арқылы іске асырылады. 



Мониторинг баланың біліктері мен дағдыларының даму динамикасын оның түзетуді 

қажет ететін ерекшеліктерін ашуға, өзара әрекет ету тәсілдерін өзгертуге, педагог 

тарапынан қамқорлық пен көңіл бөлуді ықпал ететін арнайы ұйымдастырылған, жүйелі 

бақылау ретінде қарастырылады. Мониторинг баланың түрлі кезеңдегі біліктері мен 

дағдыларының даму динамикасын анықтауға, педагогтың алдағы іс-әрекетін 

жоспарлауға, мектеп жасына дейінгі баланың жеке дамуына қажетті жұмыстарды 

жүргізуге мүмкіндік береді. Мониторингтің субъектісі мектеп жасына дейінгі 2 жастан 

6 жасқа дейінгі балалар. Мониторингтің объектісі балалардың жас ерекшілігіне сәйкес 

олардың физикалық, зияткерлік және жеке қасиеттері.  

Балалардың дамуына мониторинг жүргізуде педагог: 

Мектепке дейінгі тәрбие мен оқытудың мемлекеттік жалпыға міндетті стандарты 

талаптарын; 

Мектепке дейінгі тәрбие мен оқытудың Үлгілік оқу бағдарламасының мазмұнын; 

Бақылау парақтары мен Баланың жеке даму картасын толтыру тәртіптерін білуі; 

- мектепке дейінгі педагогика мен психология негіздерін; 

- диагностика жүргізу әдістері: бақылау, ойын жағдаяттарын құру, ойын, 

әңгімелесу, сұрақтар мен жауаптар, бейнелеу әрекеті нәтижелерін зерттеу; 

- мектепке дейінгі тәрбие мен оқыту мазмұнын игеру деңгейін есептеу әдістерін; 

- ақпараттық-коммуникациялық технологияларды игеруі қажет. 

Мониторинг мектепке дейінгі ұйымдардағы және мектепалды топтарындағы 

балаларға жүргізіледі. Мониторингтің критерийлері (өлшемшарттары) балалардың 

жасына сәйкес олардың физикалық дамуын, коммуникативтік, танымдық, зияткерлік, 

шығармашылық дағдыларын, зерттеушілік қабілеттерін дамыту, әлеуметтік-

эмоционалдық дағдыларын қалыптастыруға ықпал ететін: 

 

Төртінші сұрақ бойынша: Көктем аналарға арналған ертеңгіліктер сценарилерін 

талқылау және бекіту. Сөйледі: Әдіскер Досмагамбетова Л.Р. алда жасалатын 

жұмыстарға тоқталып өтті. Наурыз айында ата-аналарға көктем мезгіліне байланысты 

берілетін кеңестер ата-аналар бұрышына уақытылы ілініп, мәліметтер берілуін және 

наурыз айында ұйымдастырылған іс-әрекеттер уақытылы өтілуін, балаларға жол 

ережесін үйрету, балалармен өтетін спорттық сайысына тыңғылықты 

дайындалуларын, балабақша мен мектеп сабақтастығы, әрбір өткізген шараларының 

есебін уақытылы тапсырып отыруларын айтты. Алда келе жатқан көктемгі аналарге 

арналған ертеңгілік сценарилерін алып, оларды талқылауға ұсынды.  

 

Шешім:  

1.Күн тәртібі қатаң сақталсын. 

2.Қазіргі кездегі мектепке дейінгі тәрбиені дамытуға қосар үлесі ретінде, бала 

тәрбиесіне көмегі бар шығармашылық, әдістемелік тәжірибе алмасу жұмысын 

дамытсын. 

3.Аралық мониторинг жүргізудің қорытындысын анықтау.  

4. Көктемгі мерекеліктерді дайындалуға көмек беру ұйымдастырылсын 

 

 

Әдістемелік кеңес төрайымы: Досмагамбетова Л.Р. 

Күн тәртібі: 

1. Тәрбие жұмысын сапалы жоспарлау 

2. Күн тәртібінің баланы дамыту мен тәрбиелеудегі орны 

 

Отырыс барысы: 

 

Бірінші сұрақ бойынша Сөйледі: Әдіскер Досмагамбетова Л.Р. Тәрбие жұмысын 

жоспарлау педагог қызметінің жалпы жүйесіндегі маңызды буын болып саналады. 

Ойластырып жоспарлау оны дұрыс ұйымдастыруды қамтамасыз етеді. Жұмыс 

перспективалармен белгілейді, тәрбие жұмысынын белгілі бір жүйесін жүзеге асыруға 

кемектеседі.Форма үшін ғана емес, жақсы жасалған жоспар педагогтың күнбе-күнгі 

тәрбие жұмысына көмектеседі. Педагог жоспар жасағанда балалармен тәрбие 

жұмысының негізгі міндеттерін мазмұнын, формалары мен әдістерін іріктеп алу үшін 

болып табылатын документтерді пайдаланады. Соңғы шыққан қаулы, бұйрықтар, оқу 

программасы, тәрбиеленушілерді тәрбиелеудің үлгі мазмұны, “нысанына ” жатады. 

Педагог жоспар жасағанда еліміз үстіміздегі жылы атап өтетін маңызды оқиғаларды 

ескереді. 

Тәрбиеші өз жұмысын жоспарлағанда балабақшаның жұмыс жоспарын 

басшылыққа алады. Бүкіл бақшаның істері мен жоспарлары тәрбиешінің жұмысының 

бір бөлігі болып табылады. 

Балабақшаның міндеті әр балаға жан-жақты дамуына қамқорлық жасау болып 

табылады. Оны орындау педагогтан жан-жақты күрделі жұмыс жүргізуді талап етеді. 

Тәрбие жұмысындағы аса күрделі әр жақтылықты тәрізді белгілі бір схемаға қалай 

сыйғызуға болады. Бұл педагог үшін онай шаруа емес. 

Жоспар жасау дегеніміз -тәрбие жұмысының бүкіл барысын, оны ұйымдастыру 

үшін жалпылай және ұсақ -түйініне дейін ойластыру және қағаз бетіне түсіру, оның 

нәтижелерін алдан ала көре білу. Негізгі міндетті орындаған педагог енді келесі бір 

негізгі міндетті-балалардың бойында кластастарын жақын білуге деген ынта тудырып, 

оларды өзара табыстыру арқылы класта жолдастық қарым-қатынас жасау міндетін алға 

қояды.  

Ал бала бақшаның негізгі жұмыстары ол күн тәртібі және циклограммаға 

негізделеді. Тәрбиешілерге күн тәртібі бойынша жұмыс жасау керек екендігін қадап 

айтты.  

 

Екінші сұрақ бойынша.  

Сөйледі: Әдіскер Досмагамбетова Л.Р. Отбасындағы бала тәрбиесінің дұрыс 

болуы, ондағы ересектер әрекетін бірлігі мен ынтымақтастығына тікелей байланысты 

болады. 

Бұл өз кезегінде отбасындағы тәрбиелеу және білім беру жұмыстарын дұрыс 

ұйымдастыру арқылы қамтамасыз етіледі. Бұл бала дұрыс өсіп-жетілу үшін жағымды 

гигиеналық жағдай, әр түрлі іс-әрекет түрлерін және бос уақытын, дем алуын және т.б. 

ойластыруды көрсетеді. Демек, бұл қандай жаста болмасын баланың бір күндік күн 

тәртібін дұрыс ұйымдастырудың аса мәнді екендігін дәлелдейді. Сондықтан, «күн 

тәртібінің» дұрыс ұйымдастырылуы – баланың жан-жақты дамуы үшін аса қажетті 



тәрбиелеу – білім беруші іс-шаралар жүйесі ретінде күн тәртібін жүзеге асырудың 

шарты болмақ. 

Дұрыс құрылған күн тәртібі дегеніміз күн барысындағы сергу мен ұйқының 

үйлесуі, іс-әрекеттің әр түрінің және сергу процесіндегі демалыстың мақсатқа сәйкес 

тиімді алмасуы, яғни: 

1) отбасында еңбектің ұйымдастырылу уақыты мен олардың демалыспен сәйкес 

келуі; 

2) уақытында дұрыс тамақтану; 

3) ұйқының қануы; 

4) таза ауада жеткілікті серуендеу. 

Күн тәртібінің маңыздылығы мен қажеттігі мынада, ол дененің ішкі мүшелері мен 

организмнің физиологиялық жүйелерінің дұрыс қалыптасуын және баланың 

сергектігін қамтамасыз етеді, жүйке жүйесін артық шаршаудан қорғайды, өз 

уақытында дұрыс дамуы үшін жағымды жағдай орнатады, жағымсыз факторлардың 

әсеріне қарсы тұру, жаңа жағдайларға бейімделе білу қабілетін қалыптастырады. 

Балалардың уақыты мен ұйқысын ұйымдастыру 

Бақылау барысында балалар белсенді қимылдайды. 5-6 сағатқа дейін үзіліссіз 

әрекет ету қабілеті бар. Баланың белсенді әрекет етуі көпшілік жағдайда оның жұмысқа 

қабілеттілігіне, көңіл-күйіне, ұйқысының дұрыс болуына байланысты. 

Балалар ойыны сипаты мен мазмұны жағынан әр түрлі болуы қарастырылған: 

сюжетті-ролдік, дидактикалық, қимыл-қозғалыс, спорттық, ұлттық. Баланың жан-

жақты дамуында ойынның маңызды рөл атқарғанын ескеріп, оған міндетті түрде 

басшылық жасалады.  

Балалардың тамақтануы 

 Балабақшада уақытында, мөлшерімен, 4 рет тамақтануды дұрыс 

ұйымдастырылған. 

Баланың үйлесімді дамуы және зат алмасуы қалыпты жүруі үшін тамақтың 

құрамында организмді энергиямен толықтырушы қажетті элементтер болып саналатын 

көмір, май, белоктардың жеткілікті болуына назар аударылады. Ас мәзірін әзірлегенде 

ұннан, тарыдан, көкөністен істелетін тағамдардың үйлесіп келуіне мән берілген. Бала 

тағамының құрамында сүттен даярланатын тағамдардың болуы міндетті (қаймақ, 

ірімшік, айран т.б.) 

Серуен 

Таза ауада болу – баланың денсаулығын нығайтады және организмді 

шынықтырады, танымдық мүмкіндіктері мен қимыл-қозғалыстарын белсендіреді. 

Бала күнделікті қандай болмасын ауа райында 4-5 сағат серуендейді. Жыл мезгілі 

ауысуына байланысты серуен уақытының өзгеріп отыруы да мүмкін. Дұрыс 

ұйымдастырылған серуен – қимыл-қозғалыс және спорттық ойындарды, дене 

жаттығуларын қолдануды, бақылау, еңбек, өздігінен іс-әрекетпен айналысу және т.б. 

көрсетеді. 

Баланы әр серуеннен оралған соң өздігінен шешініп, жуынып-шайынуға 

үйренген..  

Ұйқы 

Ұйқы – бұл адам организмінің қажеттілігі. Оны толық қанағаттандыру адамға 

жақсы көңіл-күй және күш береді. 

Мектеп жасына дейінгі баланың ұйқысының дұрыс болуы, оның нақты 

денсаулығы мен дұрыс дамуының негізі болмақ. Бала күніне 11-12 сағат ұйықтайды. 

Ал күндізгі ұйқының ұзақтығы баланың жасына байланысты 2-2,5 сағатқа созылуы 

мүмкін. Бала төсегінің, жастығының, ұйықтағанда киетін киімінде өзіне шақ болғаны 

жөн.  



Күн тәртібінің баланы дамыту мен тәрбиелеудегі орны. 

Баланың дұрыс дамып өсуінің, тәрбиеленуінің негізі – күн тәртібі.  

Күн тәртібі дегеніміз – баланың күнделікті қайталанып отыратын іс-әрекетінің, 

тынығатын кезеңдерінің нақты, белгілі бір жүйемен ауысып келуін көздейтін, 

тиімділігі ғылыми негізделген, үйреншікті өмір тәртібі. Баланың дұрыс өсуіне жағдай 

жасау үшін күн тәртібі жас шамасына, психофизиологиялық ерекшеліктеріне, 

денсаулығына, ата-ананың жұмыс істеу уақытына байланысты құрылады. 

«Балабақшада оқыту және тәрбиелеу бағдарламасында» жас шамасына қарай құрылған 

әрбір топтың күн тәртібі белгіленген, әр кезеңге лайықты іс-әрекеттің түрлері, дене, 

ақыл-ой күшіне сай сергектігі, таза ауада болуы, демалысы, тамағы, ойыны, қимылы 

нақты анықталған. 

Барлық мектеп жасына дейінгі топтағы балалардың демалысы мен іс-әрекетінің 

түрлері ортақ, тек жылдан жылға олардың мазмұны күрделеніп, тапсырма көлемі 

артады, ұйқысы мен сергектігінің ұзақтығы өзгереді. 

 

Шешімі: 

1. Тәрбие жұмысын сапалы жоспарлануы қадағалансын 

2. Күнделікті баланы дамыту мен тәрбиелеудегі күн тәртібі сақталсын 

 

 

 

Әдістемелік кеңес төрайымы: Досмагамбетова Л.Р. 

